
Mahishamardini Gitih

ಮಹಿಷಮರ್ದಿನೀಗೀತಿಃ

ಇಚ್ಛಾಮಾತ್ರ-ಸುಪರ್ವ-ವಿನಿಃಸೃತ-ತೇಜಃಪುಂಜ-ರಚಿತ-ಲಲಿತಾಂಗಿ ! .

ನಿರ್ಗುಣತೋ ಗುಣಭಾವಮುಪೇಯುಷಿ!ಜಯಜಯವಿಕಸದ್-ದೀರ್ಘಾಪಾಂಗಿ!

.. 1..

ಅಷ್ಟಾದಶ-ಭುಜವಲ್ಲಿ-ಸಮರ್ಪಿತ-ಶಸ್ತ್ರ-ಕ್ಷಪಿತ-ಮಹಾಸುರಪಾಲಿ! .

ಮಹಿಷಾಸುರ-ವಧ-ರಕ್ಷಿತ-ಲೋಕೇ!ಜಯಜಯಜನನಿ!ಜಯಾಂಬುಜ-ನಾಲಿ! .. 2..

ಏಕಾಪ್ಯಂಗ-ಕಲಾಭಿರನೇಕಾವೃತಿ-ವರಿವಸ್ಯಾ-ಸುಷಮಾಮೇಷಿ .

ಬ್ರಹ್ಮ-ವಿಷ್ಣು-ಶಿವ-ಸೃಷ್ಟಿ-ವಿಧಾಯಿನಿ!ಜಯ ಜಯ ಲೋಕಾಲೋಕ-ಮಹೇಶಿ! .. 3..
ಭಕ್ತ-ಶೋಕ-ಶಂಕೂದ್ಧೃತಿ-ನಿಪುಣೇ! ಶರಣಾಗತ-ಸೌಹಿತ್ಯ-ವಿಧಾತ್ರಿ! .
ನೈಸರ್ಗಿಕ-ಕರುಣಾರಸ-ಸೂತೇ!ಜಯ ಜಯಭೂಷಣ-ಭೂಷಿತ-ಗಾತ್ರಿ! .. 4..
ಸೃಷ್ಟ್ಯಾದೌ ಸಾಚಿವ್ಯಮುಪೇತಂ ,ಯತ್ತಸ್ಯಾಪಿ ಚ ಸಾರಮುದೇತಿ .

ಮಾತಸ್ತತ್ ತವ ವಿಗ್ರಹ-ಘಟಕಂ ಜಯ ಜಯ ದುರ್ಮತಿ-ಶಾತನ-ಹೇತಿ .. 5..

ತತ್ರಾದ್ಯತ್ರಿಕಮೈಂದವಮಾರುಣಮಾನಲಮಂಚತಿ,ಮಂಜುಲ-ಧಾಮ .

ವಾಣೀ-ಮಾಯಾ-ಕಾಮವಿಕಾಶಿನಿ!ಜಯ ಜಯ ಸಿದ್ಧಿ-ವಿಧಾನ-ಲಲಾಮ! .. 6..

ಮಧ್ಯಂ ಜಾಂಬೂನದ-ಬಂಧೂಕ-ಸ್ಫುಟಿತೇಂದೀವರ-ಭಾನ್ಯಕ್ಕಾರಿ ! .

ಉಗ್ರಾರ್ತಿಚ್ಛಿದುರೇ!ದಯಮಾನೇ!ಜಯ ಜಯ ಜಂಗಲ-ಮಂಗಲಕಾರಿ .. 7..

ಅಂತಿಮ-ಮಂಜನ-ಪಾಂಡುರ-ಧೂಮ್ರ-ದ್ಯುತಿ-ಸಂಕಾಶಮಹಿತ-ಕುಲ-ಹಂತ್ರಿ .
ಸಕಲ-ಸಮೀಹಿತ-ಸಾಧನ-ಚುಂಚೋ!ಜಯಜಯಜಯ,ಜಗದಂಕುರ-ಕರ್ತ್ರಿ! .. 8..
ಅಯೋಧ್ಯಾ-ಪಶ್ಚಿಮ-ಪ್ರಾಂತ-ಕಲ್ಪಿತ-ಪ್ರತಿಯಾತನಾ .

ಯಾತನಾ-ಕ್ಷತಯೇ ಭೂಯಾದೇಷಾ ಮಹಿಷ-ಮರ್ದಿನೀ .. 9..

ಇತಿ ದುರ್ಗಾಪ್ರಸಾದದ್ವಿವೇದೀವಿರಚಿತಾ ಮಹಿಷಮರ್ದಿನೀ-ಗೀತಿಃ ಸಮಾಪ್ತಾ .

